
Késhilli i Larté i Prokurorisé zhvilloi sot Mbledhjen Plenare té rradhés né ambjentet e KLGJ.
Mbledhja e dités sé sotme éshté zhvilluar né praniné e 11 anétaréve té Késhillit dhe
pérfagésues nga Ministria e Drejtésisé, EURALIUS (EU Funded Project), OPDAT (Funded
from the United States Department of Justice/Assistance and Training and Technical
Assistance Program), si dhe vézhgues t€ tjeré té akredituar.

Pika e paré e rendit té dités ishte miratimi i Metodologjisé pér Vlerésimin dhe Renditjen e
kandidatéve pér Prokuror té Pérgjithshém, duke réné dakort parimisht se ky do té jeté njé
dokument orientues, i cili do té lehtésojé punén e Késhillit pér vlerésimin e kandidatéve.

Sipas rendit té dités jané administruar edhe dorézimet e deklaratave té anétaréve té KLP-sé
lidhur me pengesat ligjore dhe konfliktin e interesit sa i pérket anétaréve té Késhillit né
kuadér té procesit té vlerésimit/renditjes sé kandidatéve pér Prokuror té Pérgjithshém, sipas
ligjit Nr. 9367, daté 07.04.2005 PER PARANDALIMIN E KONFLIKTIT TE INTERESAVE
NE USHTRIMIN E FUNKSIONEVE PUBLIKE i ndryshuar me ligjin nr. 9475, daté
09.02.2006; me ligjin nr. 9529, daté 11.05.2006; me ligjin nr. 86/2012 daté 18.09.2012 dhe
me Ligjin nr. 44/2014 daté 24.04.2014.

Lidhur me kété ¢éshtje, dy prej anétaréve, Esmeralda Cami dhe Kostaq Beluri kané dorézuar
prané Késhillit formularin e vetédeklarimit ku shprehen se mund té jené objekt i konfliktit té
interesit. Zonja Cami, i ka paraqitur Késhillit dyshimin e saj se mund té jeté né konflikt
interesi pér shkak se ndaj saj éshté nisur njé akt administrativ pér nisjen e njé hetimi pér masé
disiplinore.

‘Komisioni i Pavaruar i Kualifikimit ka referuar pér personin tim njé masé disiplinore dhe
rezulton se Prokurori i Pérgjithshém éshté organi kompetent gé do té drejtojé referimin ndaj
personit tim, ndaj ngre pretendimin se kjo pérbén konflik interesi,” €shté shprehur zonja
Cani. Keéshilli i Larté i Prokurorisé pasi dégjoi argumentimin e zonjés Cami, votoi me njé
voté pro, (specifikisht anétari Kostaq Beluri i cili mendon se zonja Cami ka konflikt interesi)
dhe 9 vota kundér duke rrézuar késhtu pretendimin e saj.

Késhilli ka marré gjithashtu né shgyrtim edhe pretendimin e ngritur nga anétari Kostaq
Beluri, lidhur me njé vendim administrativ nisur ndaj tij nga ana e Prokurorisé sé
Pérgjithshme, por késhilli nuk gjeti asnjé argument i cili mund té provonte se zoti Beluri
éshté né konflikt interesi pér sa i pérket procesit té pikézimit pér pérzgjedhjen e kandidatit pér
Prokuror té Pérgjithshém.

Kryetari Gent Ibrahimi béri gjithashtu me dije se disa anétaré kané ngritur dyshime se anétari
I KLP-sé, zoti Tartar Bazaj mund té keté konflikt interesi né procesin e pikézimit pér
pérzgjedhjen e kandidatit pér Prokuror té Pérgjithshém, nisur nga njé kallézim té béré nga
gazetari Artur Cani né Prokuoriné e Pérgjithshme.

Zoti Bazaj ka shpjeguar pozicionin e tij lidhur me kété kallézim duke insistuar se prej disa
muajsh éshté béré objekt sulmi nga gazetari né fjalé. Ai gjithashtu i kérkoi Késhillit té
vendosi nése ekziston njé argument i arsyeshém pér ta cilésuar até né konflikt interesi. Pas
vlerésimit, Késhilli vendosi me 2 vota pro, (Kryetari Gent Ibrahimi dhe anétari Kostaq Beluri
mendojné se zoti Bazaj ka konflikt interesi né procesin e pikézimit té kandidatéve pér
Prokuror té Pérgjithshém) dhe 8 vota kundér.

Késhilli i Larté i Prokurorisé pasi administroi té gjithé deklaratat e anétaréve, ka vendosur se
asnjé prej 11-té anétaréve nuk ka pengeseé ligjore pér té marré pjesé né procesin e pikézimit té
pérzgjedhjes sé kandidatit pér Prokuror té Pérgjithshém.

KLP ka miratuar gjithashtu me shumicé votash projekt-aktet e vlerésimit, né kuadér té
rivlerésimit kalimtar pér prokurorin Bilbil Mete, 1 miratuar me 11 vota pro.

KLP ka miratuar me 11 vota pro rregulloren “Pér rregullat e garantimit t€ mbrojtjes sé
detyrueshme dhe caktimin mbi bazén e parimit té rotacionit té avokatit mbrojtés, nga lista e
avokatéve qé ofrojné shérbimet e ndihmés juridike dytésore, né procesin penal”.

Me 11 vota pro éshté miratuar projekt-akti pér pérfundimin e procesit pér ngritjen né detyré
té prokurorit Ndini Tavani, prané Prokurorisé sé Posagme kundér Korrupsionit dhe Krimit té
Organizuar,si rezultat i doréhegjes sé paragitur né Késhill.



